Sedmični izvještaj polena za područje Zeničko-dobojskog kantona

Podaci sa mjernih stanica za polen Tešanj, Zenica i Visoko
Za period: ponedjeljak, 08. jun 2026. godine - nedjelja, 14. jun 2026. godine

(Napomena: grmljavinsko nevrijeme u Visokom bilo je uzrokom prekida napajanja el. energijom mjerne stanice za polen u dane 13. i 14. 06. 2026. godine zbog čega nisu uneseni podaci u prikazanoj tabeli.)

Polen trava uz polen koprive dominiraju na svim mjernim stanicama za polen

Polen trava i dalje je imao najveći utjecaj na osobe koje pate od alergija. Količina polena trrava je bila vrlo tipična za početak juna i znatno je varirala ovisno o kišama, ali i pored toga njen polen i dalje dominira u polenskom spektru na svim mjernim stanicama. Tokom cijele sedmice uglavnom su preovladavale visoke koncentracije, a pljuskovi i grmljavine sredinom sedmice bile su uzrokom da se koncentracija polena trava barem nakratko snizi na nivo umjerenih koncentracija.
Koncentracije polena bile su otprilike na ili malo ispod nivoa prethodne sedmice, dok je na području Zenice blago povećana u odnosu na sedmicu iza nas.
Prekomjerna količina polena nigdje nije uočena. Doprinos kultiviranih trava, koje ranije cvatu u odnosu na prirodne i planinske livade divljih trava značajno se smanjio.
Količina polena zeljastih korovskih biljaka poput kiselice, divljeg hmelja, pepeljuge/štira i bokvice ostala je na nivou niskih do umjerenih koncentracija. 
Polen koprive je u porastu na svim mjernim stanicama.
Od drvenastih formi polen četinara još uvijek obogaćuje polenski spektar ali u znatno nižim koncentracijama nego u prethodnim sedmicama, a porijeklo vodi sa većih nadmorskih visina. Već od ranije počeo se pojavljivati polen lipe (široko rasprostranjena posebno u gradskim parkovima i drvoredima uz saobračajnice) i pajasena (Ailanthus altissima). Lokalno, gdje je velika gustoća ovog drveća, mogla se razviti jaka koncentracija njihovog polena, koju naši uzorkivači ne mogu otkriti jer se zadržavaju u njihovoj neposrednoj. Na svim mjernim stanicama prisutan je i polen zove, bročike, glavočika, štitarki, a u tragovima i polen pitomog kestena.
Još se može pronaći pojedinačno i polenova zrna breze, čempresa, oraha, divljeg kestena, lijeske i johe.
Zaključak:I dalje je važno biti oprezan s polenom trava te izbjegavati boravak u neposrednoj blizini nepokošenih livada. Iako količina polena trava nije posebno visoka zbog vremenskih uvjeta, ipak može izazvati teške alergijske simptome, čak i ako je ambijetalni prostor privremeno siromašan polenom nakon kišnog pljuska uz napomenu da je prag za umjerene koncentracije samo 6 polenovih zrna po m3 vazduha. Količina polena trava ostat će praktički nepromijenjena u nadolazećim danima. Ako se suho vrijeme nastavi i sja sunce, koncentracija polena ostat će visoka. Za kišovitijih dana, poput četvrtka i petka (11. i 12. juna), količina polena bit će znatno niža. Trave sada cvjetaju čak i na velikim nadmorskim visinama u planinama. Stoga bi oni koji žive u tim područjima trebali biti spremni na teže simptome polenske groznice. Osim trava, na livadama, pašnjacima i uz ceste prisutne su i druge zeljaste biljke koje se oslanjaju na oprašivanje vjetrom. To uključuje razne vrste kiselica (Rumex) i bokvice (Plantago).Količina njihovog polena trenutno je niska do blago umjerena, iako je oslobađanje polena donekle smanjeno zbog prohladnih i povremeno kišovitih julskih dana. 
[bookmark: _GoBack]Postepeno se oblikuje i oslobađanje spora alergenih plijesni i gljiva. Vruće, vlažno vrijeme potiče sporulaciju, a nakon toga i oslobađanje spora. Posebno kod Cladosporiuma, prva značajna koncentracija i vrhunci ove sezone mogu se pojaviti u nadolazećim danima. Oslobađanje spora Alternaria i Epicoccum također će slijediti uzlazni trend u nadolazećim danima. Nije isključeno da će se prag za pokretanje simptoma prekoračiti za Alternaria vrste koja je već dostigla nivo umjerenih koncentracija, što će dovesti do prvih prekoračenja praga iritacije i pojave alergijskih simptoma. 

Kasim Velić,  dipl.ing.polj.
